
Candido Denti

(Ottana 1930 -)

Poesie scelte
In lingua sarda

Candido Denti

(Ottana 1930 -)

Pastore e contadino, emigrd in Belgio dal 1955 al 1971 quando rientro nella
sua Ottana.



Pro tziu Bore Etzori
ottave estemporanee

Sa die 'e oe est data notoria

cheret iscritta in d'ogni sillabariu

e sighende de issu su diariu

pro sempr'at a restare in sa memoria,
ca Bore Etzori est passadu a s'istoria
est de bidda su primu centenariu

e nois auguramus in futuru

de bi che nd'arrivare ateros puru.

Pro li fagher a issu cumplimentu
amada zente ti ses riunida

e tottu canta a festa ses bestida

pro festeggiare custu avvenimentu

ca mai che a oe ti ses bida
onorend'unu ch'at fattu annos chentu;
in su presente che in su passadu

mai a chentu bi nd'at arrivadu.



